[bookmark: _Hlk129072928]Njoftim për konsultimin publik me grupet e interesit për projektligjin “Për disa ndryshime dhe shtesa në ligjin nr.72/2012, “Për organizimin dhe funksionimin e infrastrukturës kombëtare të informacionit gjeohapësinor në Republikën e Shqipërisë”, të ndryshuar”

Ky projektligj, synon të ndryshojë vetëm ato nene të ligjit nr.72/2012, “Për organizimin dhe funksionimin e infrastrukturës kombëtare të informacionit gjeohapësinor në Republikën e Shqipërisë”, të ndryshuar”, të cilat janë të lidhura me varësinë institucionale të Autoritetit Shtetëror për Informacionin Gjeohapësinor, në vijim ASIG, nga Kryeministri që është aktualisht, tek Ministri i Infrastrukturës dhe Energjisë.

Objektivi kryesor i këtij Raporti është i lidhur me vlerësimin e situatës aktuale, si dhe dhënien e rekomandimeve me fokus forcimin e qendrës së qeverisjes së Shqipërisë, duke integruar në mënyrë efektive parimet e qeverisjes së përbashkët në përputhje me parimet e administratës publike, veçanërisht ato që lidhen me koherencën e politikave, planifikimin strategjik, hartimin e politikave të bazuara në prova dhe konsultimin me palët e interesuara, duke mbështetur kështu vendin në rrugëtimin drejt anëtarësimit në Bashkimin Evropian, e njëkohësisht duke siguruar qeverisje më efektive, ofrim më të mirë të shërbimeve dhe zbatim të qëndrueshëm të politikave.

Inicimi i hartimit të këtij projektligji erdhi si pasojë e gjetjeve të dala nga Raporti i SIGMA-s i kryer në vitin 2025, lidhur me “Forcimin e qendrës së qeverisjes në Shqipëri”. 

Në këtë raport është rekomanduar një reduktim i numrit të institucioneve në varësi të Kryeministrit, duke bërë edhe sugjerimet konkrete për kalimin e varësisë së këtyre institucioneve. Konkretisht për ASIG është sugjeruar të jetë institucion në varësi të ministrit përgjegjës për infrastrukturën. 

Në këtë kontekst, objektivi kryesor i projektligjit është reflektimi i ndryshimeve të domosdoshme për kalimin e varësisë së ASIG nga Ministria e Infrastrukturës dhe Energjisë.

Projektligji dhe relacioni përkatës gjendet në linkun: https://konsultimipublik.gov.al/Konsultime/Detaje/935 
1. Projektligj “Për disa ndryshime dhe shtesa në ligjin nr.72/2012, “Për organizimin dhe funksionimin e infrastrukturës kombëtare të informacionit gjeohapësinor në Republikën e Shqipërisë”, të ndryshuar”;
2. Relacioni i projektligjit.   


